
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման նախագծի ընդունումը պայմանավորված է ՀՀ ոստիկանության կրտսեր խմբի պաշտոնների առավել օպերատիվ և արդյունավետ համալրման անհրաժեշտությամբ: Մինչև 2013 թվականի հունվարի 1-ը ոստիկանության կրտսեր խմբի պաշտոններում քաղաքացիները նշանակվել են եռամսյա ուսումնական փորձաշրջանի արդյունքում, որի ընթացքում ձեռք բերված գիտելիքները և հմտությունները բավարար են եղել կրտսեր խմբի համապատասխան պաշտոնում ծառայություն անցնելու համար: «Ոստիկանությունում ծառայության մասին» ՀՀ օրենքով սահմանվել է մասնագիտական կրթության ցենզ, որի համաձայն հունվարի 1-ից հետո ոստիկանության կրտսեր խմբի պաշտոններում կարող են նշանակվել «Ոստիկան» որակավորմամբ մասնագիտական կրթություն ունեցող քաղաքացիները:
Ներկայումս նախնական մասնագիտական (արհեստագործական) կրթության «Ոստիկանական գործ» մասնագիտության «Ոստիկան» որակավորման հիմնական կրթական ծրագրի յուրացումն իրականացվում է ուսուցման առկա ձևով, որի համար ուսումնառության ժամկետ է սահմանված 6 ամիսը: Այս դեպքում կրտսեր խմբի թափուր պաշտոններն արագ համալրելու խնդիր է առաջանում` հաշվի առնելով, որ համապատասխան որակավորմամբ ծառայողներով պաշտոնների համալրումը կարող է կատարվել տարվա մեջ երկու անգամ:
2013 թվականի ընթացքում ոստիկանության կրտսեր խմբի պաշտոններից ազատվել է 1332 ծառայող, իսկ 2014 թվականին (մարտ ամսի դրությամբ)` 258 ծառայող: Ներկայումս կրտսեր խմբի պաշտոններում շուրջ 1500 հաստիքի համալրման խնդիր կա: Հաշվի առնելով, որ յուրաքանչյուր ուսումնական տարում ՀՀ կառավարության որոշմամբ հատկացվում է 120 տեղ, և համապատասխան որակավորմամբ ծառայողները կարող են պաշտոնի նշանակվել 6-ամսյա պարբերականությամբ, հետևաբար առկա ազատ հաստիքների համալրումն ավելի է դժվարանում: Առկա խնդրի լուծման նպատակով առաջարկվում է կրճատել ուսումնառության տևողությունը, ինչը հնարավորություն կընձեռի առավել արագ համալրելու կրտսեր խմբի թափուր պաշտոնները:
2. Առաջարկվող կարգավորման բնույթը
«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման նախագծով նախատեսվում է «Ոստիկանական գործ» մասնագիտության «Ոստիկան» որակավորման համար նախատեսված ուսումնառության տևողությունը մինչև 2016 թվականի հունվարի 1-ը սահմանել 3 ամիս:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության իրավաբանական վարչության կողմից:
4. Ակնկալվող արդյունքը

«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման նախագծի ընդունման արդյունքում հնարավոր կլինի ապահովել ոստիկանության կրտսեր խմբի պաշտոնների առավել օպերատիվ համալրումը:
ՀՀ    ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման ընդունման դեպքում անհրաժեշտ է համապատասխան փոփոխություններ կատարել ՀՀ կրթության և գիտության նախարարի 2010 թվականի դեկտեմբերի 8-ի «Նախնական մասնագիտական (արհեստագործական) կրթության 0101 «ոստիկանական գործ» մասնագիտության «ոստիկան» որակավորման պետական կրթական չափորոշիչը հաստատելու մասին» N 1676-Ն հրամանի մեջ:

ՀՀ    ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք 

«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություն կատարելու մաuին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՀՀ    ՈՍՏԻԿԱՆՈՒԹՅՈՒՆ

